Tibdil tal-klima u I-gharghar mix-xmajjar
gewwa l-Ewropa

L-aktar dizastri naturali komuni fil-prezent fl-Ewropa huma I-gharghar. Huwa mahsub li t-tibdil tal-klima u z-zieda
fl-intensita tax-xita qawwija ser iwasslu biex ikun hemm aktar okkazjonijiet ta’ gharghar kbar minhabba x-xmajjar

f'Certu postijiet spec¢jalment fi¢-centru, fit-tramuntana u fil-grigal ta’ I-Ewropa.

B'mod partikolari, in-numru ta’ gharghar imsejha — flash floods — li gew lokalizzati f'certi postijiet imma li xorta
huma ta’ natura harxa u jigru f'dagga wahda minghajr ebda tbassir hu mistenni li jizdied, haga li tista’ zzid

ir-riskju ta’ ac¢identi serji jew fatali.

Hemm bzonn li jittiehdu azzjonijiet sabiex jigu evitati I-gharghar u biex jitnaqqas I-impatt tieghu. Uhud mill-pajjizi
diga geghdin jiehdu I-inizjattivi. Wara li I-Kkummissjoni Ewropea gharfet li I-gharghar u I-prevenzjoni taghhom
m’ghandhomx fruntieri, din recentement ipproponiet ftehim ta’ azzjoni dwar I-immaniggar tar-riskju ta’ I-gharghar.

L-Gharghar u
I-konsegwenzi taghhom

L-gharghar jista’ joqtol nies u
annimali u jista’ jmarrad lin-nies

u jegridilhom djarhom. Jistghu
wkoll jikkagunaw hsara fl-ambjent,
I-infrastruttura u I-proprjeta.
Madankollu, jistghu wkoll ikollhom
effetti vantagguzi importanti ghall-
ekosistemi tax-xmajjar, ghat-tigdid
ta’ I-ilma li jinsab taht I-art, u
I-fertilita tal-hamrija. Ghalhekk
trid issir distinzjoni bejn il-kazijiet
normali (ta’ kull sena) ta’
I-gharghar, li s-soltu jikkawzaw ftit
jew xejn hsara u xi drabi jkollhom
anke effetti vantagguzi, u I-kazijiet
mhux normali li jistghu jkollhom
impatti negattivi horox.

L-impatti hziena tal-kazijiet mhux
normali ta’ I-gharghar fuq is-sahha
tal-bniedem huma kkumplikati u

mferrxin. Ikun hemm hafna mwiet
matul |-gharghar ta’ ilma gerriedi
(flash floods), ghaliex dawn isehhu
bi ftit jew ebda twissija. F'kaz ta’
gharghar ikkagunat mix-xmajjar

u I-wasla tal-maltemp, ir-rata
tal-mewt hi relattivament baxxa
peress li dawn huma mbassrin.

Effetti ohra fuq is-sahha jinkludu
dawk li huma kkawzati b’'nugqgas
ta’ ghajnuna medika, zieda fil-
mard bhalma huma I-mard
gastrointestinali u d-dermatite, u
problemi tas-sahha psikologika.

Barra dan, is-sahha umana tista’
tigi affettwata minhabba danni
kkawzati lill-ambjent.

L-impatt ambjentali ta’ |-gharghar
li jigri fi xmajjar kbar jinvolvi
tfixkil fl-operat ta’ I-impjanti
tat-trattament ta’ I-ilma (li jista’

jwassal ghall-hrug ta’ kwantitajiet
kbar ta’ sustanzi li jniggsu),
hsara lill-vegetazzjoni u t-tifrix
ta’ sustanzi li jikkontaminaw u li
jinsabu fil-hamrija.

Il-ksur tas-sensiela ta’ katusi ta’
I-ilma taht I-art, i¢-caqliq tat-
tankijiet tal-hazna, it-tfawwir tas-
siti tossic¢i jew kimika mahzuna fil-
livelli terrani jistghu kollha jniggsu
x-xmajjar u s-saff taht l-art li
minnu johrog hafna ilma.

L-gharghar ta’ ilma gerriedi (flash
floods) jistghu anke jikkagunaw
gerda f'hafna ogsma, kif ukoll
danni ambjentali bhat-telf tal-
hamrija, spec¢jalment meta dan
ikollu x’jagsam ma’ processi
naturali ohra bhall-massa ta’
materjal imzerzaq ghal isfel minn
genb ta’ muntanja.

L-Gharghar gewwa
I-Ewropa

L-gharghar huwa d-dizastru
naturali |-aktar komuni fl-Ewropa.
Skond id-database internazzjonali
tad-dizastri ta’ I-EM-DAT,
I-gharghar jammonta ghal 43 %
tal-grajjiet dizastruzi kollha tal-
perjodu 1998-2002. Matul dan
z-zmien, |-Ewropa sofriet madwar
100 kaz ta’ gharghar li kkagunaw
il-mewt ta’ xi 700 persuna,
I-ispostament ta’ madwar nofs
miljun ruh u mill-angas 25 biljun
EUR f'telf ekonomiku relatat ma’
I-assigurazzjoni.

Huwa stmat li I-gharghar ghatta
xi miljun kilometru kwadru

(zoni li ghaddew minn gharghar
hafna drabi f'dan il-perjodu gew
maghduda iktar minn darba).

Mappa 1
199/8—2002

Madwar 1.5 % tal-popolazzjoni
Ewropea giet affettwata.

Fil-perjodu ta’ bejn Jannar u
Dicembru 2002, fl-Ewropa sehhew
15-il gharghar magguri go pajjizi
bhall-Awstrija, ir-Repubblika Ceka,
il-Germanja, I-Ungerija u
|I-Federazzjoni Russa. Dawn
I-gharghar ikkawzaw il-mewt ta’
madwar 250 persuna u affettwaw
hazin miljun ohra.

Meta nimmarkaw fuq mappa
I-gharghar dizastruzi li saru
fl-Ewropa matul is-snin 1998-2002,
insibu liema huma dawk ir-regjuni
li kienu |-aktar suxxettibbli ghall-
gharghar. Kif turi Mappa 1, il-lvant
ta’ I-Ungerija, ir-Rumanija, ix-xlokk

ta’ Franza, in-nofsinhar tal-Germanja

u |-Isvizzera kienu dawk il-pajjizi
I-aktar milquta mill-gharghar.

Rikorrenza ta’ kazijiet ta’ gharghar fl-Ewropa

Tendenzi ta’ gharghar
gewwa I-Ewropa

Il-frekwenza ta’ I-gharghar, kif ukoll
il-lok taghhom u I-intensita li biha
jsehhu jvarjaw bhala konsegwenza
ta’ varjazzjonijiet stagjonali u
regjonali fil-precipitazzjoni u
kundizzjonijiet ohra tat-temp, kif
ukoll it-tibdil li ged isir fil-klima.
L-attivita umana wkoll ghandha rwol
fdak li jista’ jikkaguna I-gharghar.
It-tnehhija ta’ foresti fir-regjuni
muntanjuzi jhallu I-ilma ghaddej
liberu minghajr ma jigi assorbit
mill-hamrija u b’hekk izid
il-possibilita ta’ gharghar. Bini fuq
pjanuri li kienu jbatu minn gharghar
probabbilment izid il-kobor

ta’ effetti negattivi ta’ gelgul ta’
ilmijiet f'dak il-post, kif ukoll izid
il-possibilta ta’ gharghar li jingarr
mal-kurrent tax-xmara minhabba
I-inkanalar tal-korsa ta’ xmajjar.

Meta nharsu bejn 1-1975 u 1-2001
naraw li gew irrekordjati 238 kaz
ta’ gharghar fl-EM-DAT, in-numru
ta’ kazijiet ta’ gharghar zdied
matul dan il-perjodu. Madankollu,
in-numru ta’ kazijiet fatali f'kull
gharghar nagas xi ftit jew wisq,
probabbilment minhabba sistemi
ahjar ta’ twissija u ta’ salvatagg

Tibdil fil-Klima u I-Gharghar

It-tendenzi fil-frekwenza u
fl-intensita tal-kazijiet ta’ gharghar
fil-futur ser ikunu jiddependu
hafna mit-tibdil fil-mudell tal-
precipitazzjoni u fl-izbokk tax-
xmajjar, u anke mat-tibdil fil-klima
fil-gejjieni.

Filwaqt li ghad hemm incertezzi
kbar fug hafna mit-tbassir, gieghda
tizdied il-fidu¢ja xjentifika fl-abilita
tal-mudelli tal-klima biex jistmaw
il-kondizzjonijiet tal-futur. Dan

li gej jigbor fil-qosor I-istat ta’
informazzjoni u gharfien fil-prezent.

It-Temperatura

L-Ewropa, f'dawn I-ahhar mitt
sena, ghaddiet minn zieda kbira fit-
temperatura, spec¢jalment f'dawn
I-ahhar ghexur ta’ snin (Figura 1).
L-aktar sena shuna fl-Ewropa
kienet dik ta’ 1-2000, u wara din,
|I-aktar seba’ snin shan sehhew
f'dawn |-ahhar 14-il-sena.

Matul Awissu ta’ I-2003, li huwa
kkunsidrat bhala |-aktar Awissu
shun irregistrat fl-emisfera ta’
fuq, sehhet mewga ta’ shana li
possibbilment kienet il-kagun tal-
mewt ta’ mhux ingas minn 35 000
persuna.

1z-zieda fit-temperatura hija I-akbar
fil-majjistral tar-Russja u I-Penizola
Iberjana. It-temperaturi ged
jizdiedu aktar matul ix-xitwa milli
matul is-sajf bir-rizultat li x-xitwa

Figura 1

saret ingas kiesha u d-differenza
bejn stagun u iehor hija ingas.

Dawn it-tendenzi huma kollha
mistennija li jibgqghu ghaddejjin
bl-ec¢cezzjoni tal-varjazzjoni
fl-istaguni li m’hix mistennija li
tkun il-kaz fl-Ewropa t'isfel.

Precipitazzjoni

Filwaqt li partijiet mill-Ewropa
t'isfel kellhom tnaqgis ta’ xita
annwali ta’ 20 % fil-perjodu ta’
bejn 1-1900 u 1-2000, din zdiedet
b'10 sa 40 % fil-parti ta’ fuqg ta’
I-istess kontinent. It-tendenzi

ta’ I-istaguni gew aktar cari. In-
nofsinhar u I-lvant ta’ I-Ewropa,
spec¢jalment matul ix-xitwa, saru
aktar xotti waqt li hafna partijiet
tal-majjistral ta’ [-Ewropa kellhom
aktar xita.

Tbassir jindika zieda fil-
precipitazzjoni fit-tramuntana ta’

Devjazzjonijiet tat-temperatura tax-xitwa, tas-sajf u

annwali fl-Ewropa 1850-2000

I-Ewropa u anke zieda ta’ xita fis-
sjuf tal-parti kbira ta’ I-Ewropa.

Precipitazzjoni qalila

It-tendenza ta’ xita qalila f'hafna
regjuni tagbez il-medja. Mill-1976,
giet innotata zieda fin-numru ta’
granet bix-xita fi¢c-¢entru u fit-
tramuntana ta’ I-Ewropa, filwaqt li
f'nofsinhar gie nnotat tnaqgis.

Huwa mistenni li jizdied in-numru
ta’ kazijiet ta’ precipitazzjoni
intensa, b’hekk jizdied anke

r-riskju ta’ I-gharghar. Barra dan,
il-precipitazzjoni tax-xitwa ser tinzel
aktar spiss bhala xita minhabba fit-
temperaturi aktar gholjin. Dan ser
iwassal sabiex I-ilma tax-xita ma
jigix assorbit mill-hamrija u b’hekk
jizdied ir-riskju ta’ gharghar.

Zbokk tax-xmajjar

Filwaqt li zdied hafna I-izbokk tax-
xmajjar matul is-seklu ghoxrin
fil-lvant ta’ I-Ewropa, mill-bacini
ta’ nofsinhar dawn tnaqqsu

hafna. Aktarx li dawn it-tibdiliet
graw minhabba kambjamenti fil-
precipitazzjoni, ghalkemm |-izbokk
huwa wkoll affettwat minn hafna
fatturi ohra bhal bdil ta’ I-uzu ta’
I-art jew ta’ |-iddrittar tal-korsa tax-
xXmajjar.

L-effetti globali tal-bdil fit-tbassir
fit-temperatura u I-precipitazzjoni,
fil-parti I-kbira tal-kazijiet, ser
ikabbru t-tibdil fl-izbokk annwali
tax-xmajjar. Sas-sena 2070 I-izbokk
tax-xmajjar ghandu jongos b’sa

50 % fin-nofsinhar u x-xlokk ta’
I-Ewropa, u ghandu jizdied b’sa

50 % jew aktar f'hafna mill-partijiet
tat-tramuntana jew tal-grigal ta’
I-Ewropa (Mappa 2).




Twegib ghall-politika
msemmija

Wiehed jista’ jassumi li xi darba ser
ikun hemm zieda fil-frekwenza u
I-intensita ta’ I-gharghar eccessivi
f'hafna partijiet ta’ I-Ewropa,
spec¢jalment fil-partijiet ¢entrali, fit-
tramuntana u fil-grigal ta’ I-Ewropa,
sakemm il-pajjizi ma jehdux passi
serji biex dawn jigu evitati u biex
jitnaqgsu I-impatti taghhom. Xi
pajjizi, bhall-Germanja, diga ged

jiehdu inizjattivi. Wara li
I-Kummissjoni Ewropea gharfet

li I-gharghar u |-prevenzjoni
taghhom m’‘ghandhomx fruntieri,
din recentement ipproponiet ftehim
ta’ azzjoni dwar I-immaniggar tar-
riskju ta’ I-gharghar li jiffoka fuq
I-izvilupp u I-implimentazzjoni ta’
ftehim fil-pjanijiet ta’ I-immaniggar
tar-riskju ta’ I-gharghar u mapep ta’
riskju ta’ |-gharghar.

L-Agenzija Ewropea ghall-Ambjent
gieghda tanalizza |I-modi diversi li
bihom |-Istati Membri ta’ I-UE ged
jizviluppaw mapep tar-riskju ta’
gharghar taghhom.

Mappa 2 It-tibdil mistenni fil-medja ta’ I-izbokk annwali ghali-
bacini Ewropej fis-snin 2070 meta kkumparati ma’
1-2000
Is-snin Is-snin
(ECHAM4) (HadCM3)

Tnaqqis Tibdiliet zghar Zieda

+50 %

Nota: Gew uzati zewg mudelli differenti ta’ klima.

Sors: Lehner et al., 2001.

Regjuni: Flood risk management
— flood prevention, protection and
mitigation.

